ՏԵՂԵԿԱՆՔ
«Ոռոգման նպատակով 2016 թվականին Սևանա լճից ջրառի մասին» 

Հայաստանի Հանրապետության կառավարության որոշման նախագծի հիմնավորման վերաբերյալ
1. Անհրաժեշտությունը` «Ոռոգման նպատակով 2016 թվականին Սևանա լճից ջրառի մասին» Հայաստանի Հանրապետության կառավարության որոշման նախագծի ընդունումը պայմանավորված է ոռոգման ջրապահովության դեֆիցիտը մասնակի մեղմելու անհրաժեշտությամբ: 
Ընթացիկ իրավիճակը և խնդիրները` Սևան-Հրազդան էներգետիկ-ոռոգման համակարգից սնվող ոռոգման համակարգերի իշխման տակ գտնվող ոռոգելի հողերից 2016թ. ոռոգման շրջանում, ս.թ ապրիլի 11-ի դրությամբ ջրօգտագործողների կողմից ներկայացված ջրապահանջի համաձայն, պայմանագրային ոռոգվելիք հողատարածությունների մակերեսը կազմել է շուրջ 39 հազ հա, ոռոգման ջրի պահանջարկը համակարգերի գլխամասերում և Հրազդան գետի հունի լվացման նպատակով Աղբյուրակի ջրամբարից մինչև Երևանյան լիճը գետի հունով բացթողնվող ջրի ծավալը կկազմի 486,5 մլն մ3: 
2. Տվյալ բնագավառում իրականացվող քաղաքականությունը` Նշված ծավալի ջրի պահանջարկը նախատեսվում է ապահովել Հրազդան գետից 170,0 մլն մ3, Ազատի ջրամբարից 78 մլն մ3, Ապարանի ջրամբարից 63 մլն մ3  ջրաքանակներով:
Պահանջարկի և վերը նշված ջրային օբյեկտներից հնարավոր ջրառի տարբերությունը կազմում է 175,5 մլն մ3, սակայն ՀՀ կառավարության սույն որոշման նախագծով նախատեսվել է «Սևանա լճի էկոհամակարգերի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» ՀՀօրենքով սահմանված 170,0 մլն մ3  չափաքանակը: 
Տեղին է նշել, որ Սևանա լճից սույն որոշման նախագծով հիմնավորված ջրառի չափաքանակների հաշվարկները կատարվել են՝ չնախատեսելով Մխչյան և Ռանչպար պոմպակայաններով Սևան-Հրազդան էներգետիկ-ոռոգման համակարգից սնվող համապատասխանաբար Արտաշատի և Ստորին Հրազդանի ջրանցքների ջրալրումը, քանի որ այդ համակարգերի շահագործումը հանգեցնում է լրացուցիչ շուրջ 1,5 մլրդ դրամի էլեկտրաէներգիայի ծախսի համար վճարման պարտավորության:  
3. Կարգավորման նպատակը և բնույթը` ջրային օբյեկտներից հնարավոր ջրառի տարբերության չափով պահանջարկի բավարարում:
4. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ գյուղատնտեսության  նախարարության ջրային տնտեսության պետական կոմիտեի աշխատակազմի կողմից:

5. Ակնկալվող արդյունքը` Ոռոգելի հողերին մատակարարվող ոռոգման ջրի դեֆիցիտի մեղմում՝ Սևանա լճի ակտիվ ջրատվության չափաքանակի շրջանակում: 

ՀՀ գյուղատնտեսության նախարարության

ջրային տնտեսության պետական կոմիտե
